
desaffer duerch déi Gripp, déi och bei
jonke gesonde Kanner geschitt sinn. Ech
hunn am Verglach an de Vereenegte Sta-
ten e President, deen den Noutstand
ausrifft, a wou d’Leit op de Barrikade stinn,
well de Vaccin net schnell genuch er-
baikénnt. Ech hunn an Norwegen eng Si-
tuatioun, wou d’Regierung émmer méi
énner Beschoss kénnt, well de Vaccin net
schnell genuch erbaikénnt.

Dofir soen ech als Konklusioun dozou:
Jiddwereen, deen interesséiert ass, fir
zousatzlech Informatiounen ze kréien, an
deen net dat gleeft, wat d'Regierung déi
ganzen Ziit gesot huet, dass de Risiko ver-
gldichbar ass wéi beim Vaccin bei der sai-
sonaler Gripp, dee fénnt iwwerall Siten. An
all Zeitung, an all Medium fénnt en dat,
wat haut am ,Tageblatt” zum Beispill a
ganz liicht verstandlecher Form ze liese
war, wat déi Niewewierkunge sinn. Dat
sinn déi normal Niewewierkungen, déi Der
hutt.

Bon, mir waerten elo bei deene Vaccina-
tiounen, déi zu honnertdausende gemaach
ginn, mat Fakten och kénnen operéieren,
wou ee genee ka beleeén, dass dat richteg
ass, wat déi offiziell Stelle gesot hunn, dass
e Reschtrisiko do ass.

Ma, Dir Dammen an Dir Haren, dee
Reschtrisiko, dee bleift. Dee kann derzou
féieren, dass et bei deenen engen oder
anere Vaccinéierten zu Komplikatiounen,
och ganz selten zu schwéiere Komplika-
tioune ka kommen. Dat ass ze liicht vis-a-
vis vun deem aneren Deel, deen an der
Wo lait, dass 5.000 a méi Doudesaffer
sinn, an an deene leschten Deeg ganz jonk
Leit, och ganz no bei eis.

Dofir, wann ech gelift, kommt, mir sinn eis
konsequent! Kommt, mir halen op, d’Leit
dobausse geckeg ze maachen, a mir pro-
béiere jiddefalls kloer Positioun ze huelen!

Ech hitt gar, dass déi, déi all déi Froe stel-
len, kloer no bausse soen: Mir si fir oder
mir si géint déi Vaccinatioun. D’Regierung
huet kloer Faarf bekannt. Si ass fir déi Vac-
cinatioun, a si huet alles zur Verfigung ge-
stallt, fir dass mer de Leit Satisfaktioun
kénne ginn, wa glécklecherweis déi Gripp
glimpflech verleeft, ma dass mer awer och
déi richteg Antwerte kénne ginn, wann déi
Gripp explodéiert. Dat ass d’Missioun vun
enger Regierung. A wann dat zu Kritik
Ulass gétt, déi Kritik huelen ech ganz gar
op mech.

Merci.
P Une voix.- Trés bien!

P M. le Président.- Sou, domadder ass
dése Punkt ofgeschloss.

(Interruption)

Neen, Har Huss. Ech mengen, mir sinn hei
an enger Prozedur. Mir hunn hei zwou ur-
gent Froe gehat. Déi konnte gestallt ginn
an déi sinn elo bedntwert ginn. Domadder
ass de Punkt ofgeschloss.

P M. Jean Huss (déi gréng).- Oh, neen!
Dat do war fir... Ech sinn hei attackéiert
ginn.

P M. le Président.- Mir kommen elo zu

eisem nachste Punkt vum Ordre du jour.
Dat ass de Projet de loi 5929.

P M. Jean Huss (déi gréng).- Dat hei hu
mer awer garen.
P M. le Président.- Dat ass en Traité

iwwert den Droit des marques. Ech géif
lech och proposéieren, datt mer dése Pro-

jet plus den 5930 an dee Projet nach
duerno géifen zesummen hei virgestallt
kréie vum Rapporteur Marc Angel. Mir géi-
fen dann och d’Diskussioun zesumme
maachen. Herno maache mer bien en-
tendu e separate Vote iwwer all Projet.
Dann huet also elo de Rapporteur, den Har
Angel, d’"Wuert zu deenen drai Projeten.

9. 5928 - Projet de loi portant
approbation du Traité de Singa-
pour sur le droit des marques,
fait a Singapour, le 28 mars
2006, ainsi que de son réglement
d’exécution prévu a son article
22

5929 - Projet de loi portant ap-
probation du Traité sur le droit
des marques, fait a Geneve, le 27
octobre 1994, ainsi que de son
réglement d’exécution prévu a
son article 17

5930 - Projet de loi portant ap-
probation de I’Acte de Genéve de
I’Arrangement de La Haye
concernant l'enregistrement in-
ternational des dessins et mo-
deles industriels, adopté a Ge-
neve, le 2 juillet 1999, ainsi que
de son réglement d’exécution
prévu a son article 24

Rapports de la Commission des Affaires
étrangéres et européennes, de la Dé-
fense, de la Coopération et de I'lmmi-
gration

P M. Marc Angel (LSAP), rapporteur.- Jo,
Har President, Merci fir d’Wuert. Dir Dam-
men an Dir Haren, déi zwee éischt Pro-
jeten hunn ech an engem Rapport ze-
summe gemaach. Ech wadert se jo och hei
méndlech zesumme bréngen. Et geet an
deenen zwee iwwer en Traité iwwert
d’'Droits des marques an och déi Exeku-
tiounsreglementer, déi drunhanken.

Deen éischten ass vu "94. En ass zu Ge-
néve énnerschriwwe ginn. Dat nennen ech
den Traité vu Genéve. An dat anert ass den
Traité vu Singapour, dee vum Joer 2006
ass an zu Singapur énnerschriwwe ginn
ass.

Bei deenen zwee Projete befanne mer eis
am Doman vun der Propriété intellectuelle.
Dése ganzen Doman gétt vun enger spe-
zZialiséierter Ennerorganisatioun vun de
Vereenten Natioune geregelt, an dat ass
d’OMPI, d’Organisation mondiale de la
Propriété intellectuelle.

D’Protektioun vun de Marquen ass
niewent dem Schutz vun de Brevets d'in-
vention an dem Schutz vun den Dessins et
modeles - vun deem drétte Projet, deen
ech herno ganz kuerz erlauteren - e ganz
wichtege Volet vum Droit de la propriété
intellectuelle.

Firwat ass dat esou wichteg, fir Marquen
ze schitzen? Well se e wichtegen Deel si
vun der globaler Valeur vun enger Entre-
prise a se stellen och e sougenannten Actif
incorporel duer, deem seng Valeur oft méi
grouss ass wéi aner Aktivae vun enger En-
treprise. Also hunn d’Entrepreneuren all
Intérét, hir Marquen ze schiitzen. An
d’Protektioun vun de Marquen ass och
wichteg an dar ganzer Lutte géint d’Con-
trefacon, also d'Falschung vu Produkter.

Zu Létzebuerg ass et de Wirtschaftsminis-
tére, deen zoustdnneg ass fir d’Propriété
intellectuelle. Mir haten dése Projet awer
an der aussepolitescher Kommissioun, well
et en Traité ass. Ech wollt nach deenen
Hare vum Wirtschaftsministere, déi an der
Kommissioun bei eis waren, Merci soen.
Ech fannen et och interessant, datt de
Wirtschaftsministére all Joer an der Cham-
bre de Commerce eng Journée de la Pro-
priété intellectuelle organiséiert, wou se
mat den Acteure vum Terrain zesum-
mekommen an iwwert désen Thema dis-
kutéieren.

Har President, et gétt verschidde Systemer,
wéi een eng Marque ka schiitzen. Et gétt e
Volet Benelux. Dat kénnt Der alles noliesen
am schréftleche Rapport; ech wéll elo net
do weider drop agoen. Et gétt och an der
Europédescher Unioun d’OHMI, den Office
de I'Harmonisation dans le Marché inté-
rieur, deen en charge ass fir de commu-
nautairé System vum Schutz vun de Mar-
quen, wou een um ganzen Territoire vun
der EU kann eng Marque schiitzen.

Dat ganzt Enregistrement vu Marqué geet
an d'19. Jorhonnert zréck. Eng Convention
de Paris vun 1883, 1891 den Arrangement
de Madrid. Do ass awer 100 Joer net vill
geschitt, well némme 50 Lanner ratifizéiert
hunn. An do ass gesot ginn: Mir mussen
en neie System fannen. Dat war de Proto-
koll vu Madrid, dee geduecht war, fir
d’Matiere ze vereinfachen.

Et ass awer net zu dar d’"Harmoniséierung
komm vun den interne Rechter vun de
Staten, déi ratifizéiert haten, well nach all
Land seng eege Prozeduren hat. Dofir
kénnt dee Projet vu "94, deen Traité vu
Genéve, deen haaptsachlech d’Harmoni-
séierung vun de Prozeduren am Viséier
huet. Dat ass och den Objet vun deem
Projet de loi, dee mer haut duerchhuelen.

Désen Traité vu Geneve vereinfacht den
Dépot vun enger Marque. Den Artikel 3
definéiert zum Beispill, wat vun engem
Déposant ka verlaangt ginn. Den Artikel 9
formuléiert d'Obligatioun, fir d’Produiten
a Servicer ze klassifizéieren. Et gétt 45 Klas-
sen. Et ass och vereinfacht ginn, dass,
wann e Produit an e puer Klasse falt, een
dann némmen eng Demande muss maa-
chen.

Deen Traité ass vu “94 an dee behandelt
awer némme Marquen, déi visibel sinn.
Also, déi ganz Hologramm-Marquen a so-
nore Marquen an olfactif Marqué falen net
drénner. Dofir gouf 2006 deen neien Traité
vu Singapur gemaach, fir och déi net visi-
bel Marquen dranzebréngen. Och hei ass
den Objektiv, nach méi ze harmoniséieren
an nach méi ze vereinfachen.

De Statsrot war natierlech och mat deenen
zwee Projeten d’accord. En huet just d’Fro
gestallt, firwat et 14 Joer gedauert huet bei
deem engen. Ma mir hunn awer an der
Kommissioun doriwwer geschwat an d'Ur-
saachen erkldert kritt. Et war e Problem
mam Intitulé. Bei deem enge Projet stoung
de Reglement d’exécution am Intitulé
dran, bei deem aneren net. De Statsrot
huet eis recommandeéiert, bei deenen zwee
en dranzeschreiwen. D’Kommissioun huet
dat och esou gemaach. Ech ginn heimat
dann emol den Accord vun eiser Fraktioun
fir déi zwee éischt Projeten.

Den 5930, Har President, Dir Dammen an
Dir Haren, do si mer och am Doman vun
der Propriété intellectuelle, an do approu-
véiere mer den Akt vu Genéve vun engem
Arrangement vu La Haye iwwert den Enre-
gistrement vu Modellen an Zeechnungen.
Zeechnunge sinn zweedimensional Figu-
ren; Modelle sinn draidimensional Figuren.
Déi falen énnert den Droit vun der Pro-
priété industrielle, awer och énnert den
Droit d’auteur. Déi profitéieren also vun
enger duebeler Protektioun.

Iwwert déi verschidde Systemer, dat kénnt
Der alles noliesen - do gétt et och ver-
schidde Systemer - am schréftleche Rap-
port.

Den Objektiv - mai leschte Saz -...
P Plusieurs voix.- Aaahhh!

P M. Marc Angel (LSAP), rapporteur.- ...
ass d’Simplifikatioun...

P Une voix.- De Marc ass dee Beschten.

P M. Marc Angel (LSAP), rapporteur.- ...
vum Arrangement vu La Haye, déi soll bai-
behale ginn an deem Akt vu Geneve, an et

soll nach méi attraktiv a méi einfach fir
d'Déposanté gemaach ginn. Och hei gétt
de Statsrot sdin Accord. En huet déi
namlecht Remarque gemaach mam Reégle-
ment d’exécution. Mir hunn dat och esou
ugeholl. Ech géif lech och proposéieren,
esou wéi meng Fraktioun dat wéert maa-
chen, désem Projet den Accord ze ginn.

Ech soen lech Merci fir d’Nolauschteren.
P Plusieurs voix.- Trés bien!

P M. le Président.- Ech géif dem Har
Angel Merci soen. Wéi mir dat vun him
gewinnt sinn, war hie wéi émmer dusserst
komplett an detailléiert. Duerfir verspiert
och heibanne kee méi de Besoin, fir nach
iergendwéi eppes zu deenen dréi Projeten
ze soen. De Minister och net. Sou dass
mer direkt zum Vote vun deene Projete
kommen.

Mir fanken u mat der Ofstémmung iwwert
de Projet de loi 5928.

Vote sur I'ensemble du projet de loi et
dispense du second vote constitutionnel

D’Ofstémme fankt un. Fir d’éischt déi per-
séinlech Stémmen. De Vote par procura-
tion.

P Plusieurs voix.- Dee geet net.
(Brouhaha)

P M. le Président.- Tja?

P Une voix.- Et ass jo constitutionnel.
P Une autre voix.- Neen.

P La premiére voix.- Dach.

P Une autre voix.- Ah sou?

P M. le Président.- Ah! Et gétt keng
Procuratioun hei.

P Plusieurs voix.- Aaahhh!

P M. le Président.- Voila! Et gétt keng
Procuratioun, well et ass eng Ratifikatioun
vun engem Traité. Duerfir ass de Vote
dann elo ofgeschloss, an d'Resultat ass
kloer. Et hunn namlech 47 Kolleeginnen a
Kolleege fir dee Projet gestémmt a keen
dergéint. Domadder ass de Projet de loi
5928 ugeholl.

Ont voté oui: Mmes Sylvie Andrich-Duval,
Nancy Arendt, MM. Fernand Boden, Lucien
Clement, Mme Christine Doerner, MM. Emile
Eicher, Félix Eischen, Mme Marie-Josée Frank,
MM. Léon Gloden, Norbert Haupert, Ali
Kaes, Mill Majerus, Mme Martine Mergen,
MM. Paul-Henri Meyers, Laurent Mosar,
Marcel Oberweis, Gilles Roth, Jean-Paul
Schaaf, Jean-Louis Schiltz, Marc Spautz,
Lucien Thiel, Robert Weber et Raymond Wey-
dert;

M. Marc Angel, Mme Claudia Dall’Agnol, M.
Fernand Diederich, Mme Lydie Err, MM. Ben
Fayot, Claude Haagen, Jean-Pierre Klein,
Lucien Lux, Roger Negri et Ben Scheuer;

MM. André Bauler, Eugéne Berger, Xavier
Bettel, Mme Anne Brasseur, MM. Fernand
Etgen, Claude Meisch, Mme Lydie Polfer et
M. Carlo Wagner;

MM. Claude Adam, Jean Huss et Mme
Viviane Loschetter;

MM. Jean Colombera, Gast Gibéryen et Fer-
nand Kartheiser.

Gétt d’Chamber d’Dispens vum zweete
Vote constitutionnel?

(Assentiment)
Domat ass dat esou décidéiert.

Mir kommen elo zum Vote iwwert de Pro-
jet de loi 5929.

Vote sur I'ensemble du projet de loi et
dispense du second vote constitutionnel

D’Ofstémme fankt un, ouni Vote par pro-
curation.

P Une voix.- Mat.

P M. le Président.- Ah, hei ass et erém
mat. De Vote par procuration.

(Brouhaha)
De Vote ass ofgeschloss.

De Projet de loi 5929 ass ugeholl mat 58
Jo-Stémmen.

Ont voté oui: Mmes Sylvie Andrich-Duval,
Nancy Arendt, MM. Fernand Boden, Lucien
Clement, Mme Christine Doerner, MM. Emile
Eicher, Félix Eischen, Mme Marie-Josée Frank,
MM. Léon Gloden, Norbert Haupert, Ali
Kaes, Marc Lies (par Mme Christine Doer-
ner), Mill Majerus, Mme Martine Mergen,
MM.  Paul-Henri Meyers, Laurent Mosar,
Marcel Oberweis, Gilles Roth, Jean-Paul
Schaaf, Jean-Louis Schiltz, Marc Spautz,
Lucien Thiel, Robert Weber, Lucien Weiler
(par Mme Martine Mergen), Raymond Wey-
dert et Michel Wolter (par M. Marc Spautz);

MM. Marc Angel, Alex Bodry (par Mme
Claudia  Dall’Agnol), ~ Mme  Claudia
Dall’Agnol, M. Fernand Diederich, Mme
Lydie Err, MM. Ben Fayot, Claude Haagen,
Jean-Pierre Klein, Lucien Lux, Mme Lydia
Mutsch (par M. Ben Fayot), MM. Roger
Negri, Ben Scheuer et Mme Vera Spautz (par
M. Roger Negri);

MM. André Bauler, Eugéne Berger, Xavier
Bettel, Mme Anne Brasseur, MM. Fernand
Etgen, Paul Helminger (par M. Xavier Bettel),
Claude Meisch, Mme Lydie Polfer et M. Carlo
Wagner;

MM. Claude Adam, Francois Bausch (par M.
Jean Huss), Camille Gira (par Mme Viviane

Loschetter), Jean Huss, Henri Kox (par M.
Claude Adam) et Mme Viviane Loschetter;

MM. Jean Colombera, Gast Gibéryen,
Jacques-Yves Henckes (par M. Gast Gibé-
ryen) et Fernand Kartheiser.

Gétt d’Chamber d'Dispens vum zweete
Vote constitutionnel?

(Assentiment)
Et ass also esou décidéiert.

Mir kommen dann elo zur Ofstémmung
iwwert de Projet de loi 5930. Hei ass de
Vote par procuration net erlaabt.

Vote sur I’'ensemble du projet de loi et
dispense du second vote constitutionnel

De Vote fankt un. Fir d’éischt déi perséin-
lech Stémmen. Wéi gesot, et gétt kee Vote
par procuration.

De Vote ass ofgeschloss.

De Projet de loi 5930 ass ugeholl mat 47
Jo-Stémmen.

Ont voté oui: Mmes Sylvie Andrich-Duval,
Nancy Arendt, MM. Fernand Boden, Lucien
Clement, Mme Christine Doerner, MM. Emile
Eicher, Félix Eischen, Mme Marie-Josée Frank,
MM. Léon Gloden, Norbert Haupert, Ali
Kaes, Mill Majerus, Mme Martine Mergen,

MM. Paul-Henri Meyers, Laurent Mosar,
Marcel Oberweis, Gilles Roth, Jean-Paul
Schaaf, Jean-Louis Schiltz, Marc Spautz,
Lucien Thiel, Robert Weber et Raymond Wey-
dert;

M. Marc Angel, Mme Claudia Dall’Agnol, M.
Fernand Diederich, Mme Lydie Err, MM. Ben
Fayot, Claude Haagen, Jean-Pierre Klein,
Lucien Lux, Roger Negri et Ben Scheuer;

MM. André Bauler, Eugéne Berger, Xavier
Bettel, Mme Anne Brasseur, MM. Fernand
Etgen, Claude Meisch, Mme Lydie Polfer et
M. Carlo Wagner;

MM. Claude Adam, Jean Huss et Mme
Viviane Loschetter;

MM. Jean Colombera, Gast Gibéryen et Fer-
nand Kartheiser.

I
10. Ordre du jour

Dir Dammen an Dir Haren, ech géif lech
just vldicht wélle soen, datt mer muer de
Métteg um hallwer dréi ufanke mat der
Motioun vun der Madame Loschetter. Déi
gétt also direkt um hallwer drai diskutéiert.
D’Ministesch ass dee Moment och hei, fir
dozou Positioun ze huelen. An duerno

huele mer déi Question urgente vum Har
Hoffmann iwwer Villeroy&Boch.

11. 5930 - Projet de loi portant
approbation de I'Acte de Genéve
de I’Arrangement de La Haye
concernant I'enregistrement in-
ternational des dessins et mo-
déles industriels, adopté a Ge-
neve, le 2 juillet 1999, ainsi que
de son réglement d’'exécution
prévu a son article 24

P M. le Président.- Ech hunn hei och
nach d’Dispens vergiess. Sidd Der mat der
Dispens vum zweete Vote constitutionnel
d’accord?

(Assentiment)

Jo.

Domadder si mer um Enn vun eiser
Sitzung ukomm. An d’Chamber kénnt
muer um hallwer drdi nees zesummen.
D’Sitzung ass opgehuewen.

(Fin de la séance publique a 19.56
heures)

et des Infrastructures page 34

- Question N°10 du 27 octobre 2009 de M. Henri Kox relative a I’état d’avancement
des travaux d’aménagement du parc logistique sur le site WSA-Bettembourg/Dude-
lange, adressée a M. le Ministre de I’Economie et du Commerce extérieur

pages 34-35

- Question N°11 du 27 octobre 2009 de M. Claude Meisch relative a la répercussion
de I'augmentation du prix de I'eau sur I'inflation, adressée a M. le Ministre de I’'Econo-
mie et du Commerce extérieur page 35

Ordre du jour
6068 - Projet de loi

1. concernant certaines mesures temporaires visant a atténuer les effets de la crise
économique sur I'emploi des jeunes

page 35

2. modifiant certaines dispositions du Code du Travail pages 35-45

5856 - Projet de loi a) relatif a I’hospitalisation sans leur consentement de personnes
atteintes de troubles mentaux, b) modifiant la loi modifiée du 31 mai 1999 sur la Po-
lice et I'Inspection générale de la Police et c) modifiant I'article 73 de la loi commu-
nale modifiée du 13 décembre 1988 pages 45-49

Questions urgentes N°208 de M. Xavier Bettel et N°215 de M. Jean Colombera rela-
tives a la campagne d’information sur les risques de la vaccination contre la grippe A
(HTNT) pages 49-51

5928 - Projet de loi portant approbation du Traité de Singapour sur le droit des
marques, fait a Singapour, le 28 mars 2006, ainsi que de son réglement d’exécution
prévu a son article 22;

5929 - Projet de loi portant approbation du Traité sur le droit des marques, fait a Ge-
neve, le 27 octobre 1994, ainsi que de son reglement d’exécution prévu a son article
17

et
5930 - Projet de loi portant approbation de I’Acte de Genéve de I’Arrangement de La
Haye concernant I’enregistrement international des dessins et modeéles industriels,

adopté a Geneve, le 2 juillet 1999, ainsi que de son reglement d’exécution prévu a
son article 24 pages 51-52

Ordre du jour page 52






